
Convivimos a diario coa variacion lingliistica, de xeito que, en xeral, as e os falantes somos
conscientes da sua existencia e son habituais os comentarios metalinglisticos sobre como
falan as persoas dun ou doutro lugar (variacién diatdpica), sobre os comportamentos
linguisticos inadecuados en determinados contextos (variacién diafasica), sobre como dicia a
xente de antes e como di a de agora (variacién diacrénica) etc. Pero ademais a variacién ten un
patente significado discursivo, que se manifesta tamén acotio. Estamos pensando, por
exemplo, na sua funcién indexadora: “Identity relations emerge in interaction through several
related indexical processes, including (...) the use of linguistic structures and systems that are
ideologically associated with specific personas and groups” (Bucholtz & Hall 2005: 594). Asi,
usamos as variantes linglisticas na interaccién para marcar a nosa pertenza ou adscricién a un
determinado grupo social e para incluir/excluir dun grupo dado as persoas coas que estamos a
falar.

Esta investigacién enmarcase nun proxecto mdis amplo que ten por obxectivo cofiecer que
identidades lingliisticas emerxen na interaccién (galegofalante, neofalante, falante
tradicional...) e que variables linglisticas utilizan os falantes para construir e negociar esas
identidades. En concreto, nesta comunicacidn centrarémonos na categoria de “galegofalante
tradicional” para intentarmos descubrir que variables fonéticas, gramaticais ou léxicas se
utilizan para indexar esta identidade e que factores sociolingliisticos e sociodiscursivos
condicionan o valor indexador que se lles outorgan.

Para realizar este traballo levamos a cabo un experimento perceptivo con FOLERPA (Fernandez
Rei et al. 2021), no que as xuizas e xuices participantes escoitaban unhas frases breves
pronunciadas por unha falante innovadora e por unha falante conservadora (Aguete 2020). As
duas falantes producian os mesmos enunciados, nos que se controlaba unha serie de variables
linguisticas (colocacion do pronome, flexidn verbal e escolla Iéxica), e as persoas que xulgaban
debian responder & pregunta “Como de tradicional é o galego que usa?” usando unha escala
numérica entre 1 (equivalente a “Nada tradicional”) e 5 (“Moi tradicional”). Analizamos as
respostas de 100 persoas, que completaron ademais un cuestionario sociodemografico e
sociolinglistico.

Esperamos que os resultados deste experimento perceptivo mostren que: 1) a procedencia
(rural ou urbana), a lingua inicial e a idade condicionan a percepcion que temos dos e das
falantes como mais ou menos tradicionais; e que 2) non todas as variables linglisticas tefien o
mesmo valor indexador, sendn que as gramaticais indexan mellor a tradicionalidade ca o resto.



En definitiva, con esta investigacién pretendemos contribuir ao estudo xeral da explicacién do

cambio linglistico e afondar no cofiecemento sobre a interaccidn entre as variables (fonéticas,
morfosintacticas e léxicas) e as identidades lingliisticas en situaciéns de contacto de linguas.

